
CONVENIO DE COLABORACION ENTRE A SECRETARIA XERAL PARA O DEPORTE E A
ASOCIACION LIGA NOROESTE CON MOTIVO DA ORGANIZACION DA LIGA GALEGA DE
TRAINEIRAS MASCULINA E FEMININA DA TEMPADA 2017

Santiago de Compostela, 9 de agosto de 2017

REUNIDOS

Marta Miguez Telle, secretaria xeral para o Deporte da Xunta de Galicia, en uso das competencias
desconcentradas nos secretarios xerais dependentes da Presidencia, en virtude da disposicién adicional
segunda do Decreto 176/2016, do 15 de decembro, polo que se establecen os 6rganos superiores e de
direccion dependentes da Presidencia da Xunta de Galicia.

Federico Diaz Garcia, presidente da Asociacion Liga Noroeste, con CIF G36497782 e enderezo fiscal na
Avda. das Américas 33, 15172 Perillo-Oleiros (A Corufia), no seu nome e representacion, en exercicio das
facultades atribuidas para o efecto polos seus estatutos.

EXPONEN

I. Conforme ao establecido no Estatuto de Autonomia de Galicia, a Comunidade Autbnoma galega asume
a competencia exclusiva na materia da promocion do deporte (artigo 27.22), correspondéndolle a
Secretaria Xeral para o Deporte as competencias de elaboracién, proposta e execucion da politica do
goberno galego en materia de deportes, conforme ao establecido no artigo 5 do Decreto 88/2013, do 30
de maio, de estrutura organica dos érganos superiores dependentes da Presidencia da Xunta de Galicia.

. Que a Asociacion Liga Noroeste organiza a Liga Galega de Traifieiras masculina e feminina
correspondente a tempada 2017 en colaboracion cos clubs de remo participantes.

[ll. Que a Secretaria Xeral para o Deporte valora moi positivamente a formulacion desta competiciéon de
alto nivel, entendendo que redundara no beneficio do deporte galego en xeral e do remo en particular

IV. O procedemento de outorgamento directo da axuda & Asociacion Liga Noroeste xustificase pola
imposibilidade de promover a concorrencia, dado que aquela é a responsable da organizacién da Liga
Galega de Traifieiras, que tanto na categoria masculina como na feminina € a competicion desta
modalidade de remo que aglutina todos os clubs que participan nesta actividade en augas galegas. Por
outra banda, hai que salientar que este tipo de probas tan especificas non poden encadrarse nunha
convocatoria en réxime de concorrencia competitiva, dado que non é axeitado definir uns criterios
xenéricos para a concesion de axudas a eventos e programas nunha mesma convocatoria mesturando
actuacions de distinto tipo e envergadura, cada un dos cales responde a unhas necesidades diferentes e
a unhas condiciéns especificas.

V. Que co fin de asegurar o éxito da competicidn, fixando as bases da colaboracidén entre ambas as duas
entidades, estas convefien en subscribir o presente convenio de colaboracion conforme as seguintes.

CLAUSULAS

Primeira.- Obxecto do convenio.

O obxecto deste convenio & establecer os mecanismos de colaboracién entre a Secretaria Xeral para o
Deporte e a Asociacion Liga Noroeste para a organizacion e desenvolvemento da Liga Galega de Traifieiras
correspondente a tempada 2017.

Con este convenio a Secretaria xeral para o Deporte colaborara cos gastos ocasionados con motivo da
realizacion dos seus respectivos programas de promocion deportiva, no ano 2017, co fin de fomentar o
deporte e a actividade fisica saudable no ambito da Comunidade Auténoma de Galicia, colaborando asi no
desenvolvemento do sistema deportivo galego.

Segunda.- Natureza e réxime xuridico.

Este convenio € de natureza administrativa e consecuentemente, as cuestions litixiosas que xurdan na sua
aplicacion, interpretacion e cumprimento seran competencia da xurisdicion contencioso-administrativa.

Seralle de aplicacion ao convenio a normativa administrativa de caracter xeral constituida basicamente pola
Lei 39/2015 do 1 de outubro, do procedemento administrativo comun das administraciéons publicas, asi
como a Lei 40/2015 do 1 de outubro, de réxime xuridico do sector publico. Ademais seralle de aplicacion a
sla normativa especifica constituida basicamente pola Lei 38/2003, do 17 de novembro, e o seu
regulamento, aprobado polo Real decreto 887/2006, do 21 de xullo, nos seus preceptos declarados basicos,
asi como pola Lei 9/2007, do 13 de xufio, e o seu regulamento, aprobado polo Decreto 11/2009, de 8 de
xaneiro.

Terceira.- Financiamento e importe da axuda.

3.1. Coa finalidade de cumprir o establecido na clausula primeira, a Secretaria Xeral para o Deporte
concédelle a Asociacion Liga Noroeste unha subvencién por un importe maximo de ata oitenta mil euros,
(80.000,00€), imputables a aplicacion orzamentaria e anualidade que de seguido se identifican:

04.40.441A.481.0.
Anualidade 2017

3.2. O importe da axuda finalmente concedida en ningun caso podera ser de tal contia que, illadamente ou
en concorrencia con outras subvencions, axudas, ingresos ou recursos, supere o custe da actividade para a
que se concedeu.

3.3 Sera obrigatorio declarar as axudas, publicas ou privadas, solicitadas e recibidas con caracter previo a
sinatura do convenio asi como no momento da presentacion de cada xustificacion.

3.4 No suposto de que a Asociacion Liga Noroeste presente unha renuncia expresa por imposibilidade de
realizacion dalgunha actividade, a contia asignada a tal actividade sera subtraida da contia resultante para o
segundo pagamento, a non ser que a asociacion solicite a realizacion doutra actividade de caracteristicas
similares e lle sexa expresamente concedida pola Secretaria Xeral para o Deporte, en cuxo caso se
manteria a contia da subvencion.

Cuarta.- Concorrencia con outras axudas.
Esta subvencion é compatible con outras subvenciéns e axudas, publicas ou privadas, que poida acadar a
Asociacion Liga Noroeste para a realizacién das actuacions obxecto do presente convenio, sempre que a

suma de todas as subvencions e axudas non supere 0s gastos asumidos pola asociacién con motivo das
actuacions obxecto da subvencion.

Quinta.- Obrigas da Asociacion Liga Noroeste.

5.1. Xunto as obrigas legais que se deriven dos ambitos materiais das subvenciéns, contratacion e calquera
outros que lles sexan de aplicacion, asi como as demais establecidas no presente convenio, son obrigas da
asociacion o cumprimento dos seus termos asi como da normativa reguladora de subvencions,
particularmente o establecido no artigo 11 da Lei 9/2007 do 13 de xufio, e nos artigos correspondentes do
Decreto 11/2009, do 8 de xaneiro.

5.2. Para a sinatura, seguimento e control do convenio, é requisito indispensable a presentacion da seguinte
documentacion:

a) Anexo | - Documento de solicitude para a firma do convenio, onde se atopa recollido entre outros o

f)

)]

seguinte:

Numero de identificacion fiscal (NIF) da Asociacion Liga Noroeste.
Declaracion responsable dos datos da conta bancaria onde se efectuaran os pagamentos.

Declaracion responsable doutras subvencions ou axudas concedidas ou solicitadas para a
mesma finalidade, procedentes de calquera outra administracion ou de entes publicos ou
privados, nacionais, da UE ou de organismos internacionais.

Declaracion responsable de non atoparse incursa en ningunha das circunstancias previstas no
artigo 13 da Lei 38/2003, do 17 de novembro.

Declaracion responsable de non atoparse incursa en ningunha das causas de prohibicion para
obter a condicién de beneficiario recollidas nos puntos 2 e 3 do artigo 10 da Lei 9/2007, do 13 de
xufo, e demais normativa concordante.

Declaracion responsable de estar ao dia no pagamento de obrigas por reintegro de subvencions,
conforme ao artigo 10.2.g da Lei 9/2007, do 13 de xufio, e o artigo 9 do Regulamento de
subvencions de Galicia, aprobado polo Decreto 11/2009, do 8 de xaneiro.

Declaracion de que todas as persoas vinculadas a asociacion con motivo do desenvolvemento
do convenio no ano 2017 que estean en contacto con menores, estan en posesién do certificado
negativo do Rexistro Central de Delincuentes Sexuais (en cumprimento do artigo 13 da Lei
organica 1/1996 do 15 de xaneiro, de proteccion xuridica do menor, modificado pola Lei 26/2015
do 28 de xullo, de modificacion do sistema de proteccion a infancia e a adolescencia).

Declaracion de adhesion ao manifesto pola igualdade no deporte asinado entre a Secretaria
Xeral para o Deporte e a Secretaria Xeral de Igualdade.

Anexo Il - Relacién clasificada de gastos e investimentos realizados.
Anexo lll - Relacién de documentos e declaracions para a xustificacién da subvencién.
Memoria econdémica explicativa de cada un dos gastos presentados nesta xustificacion.

Memoria de actividades deportivas realizadas correspondentes a cada unha das regatas que
conforman a Liga Galega de Traifieiras (masculina e feminina)..

Certificado de estar ao corrente do cumprimento das obrigas tributarias e fronte & Seguridade Social
e de non ter pendente de pagamento ningunha outra débeda coa Administracion Publica da
Comunidade Auténoma, soamente no caso de que as persoas interesadas se opofian a esta
consulta.

Numero de ldentificacion Fiscal da entidade asi como o NIF ou NIE do solicitante, soamente no
caso de que as persoas interesadas se opofian a esta consulta.

Orzamento da asociacion Liga Noroeste para a organizacion da Liga Galega de Traifieiras 2017
masculina e feminina.

Relaciéon de clubs participantes na Liga Galega de Traifieiras onde figure o nome da persoa que
preside a entidade deportiva asi como os datos de contacto da mesma.

Normativa de competicion e normativa de regatas, regulamento disciplinario e calquera outro que
afecte a organizacién e desenvolvemento da Liga Galega de Traifieiras 2017.

Calendario de competicién, indicando datas, sedes e clubs participantes en cada caso.

5.3. Con caracter posterior a firma do convenio, a Asociacidon Liga Noroeste estara suxeita as seguintes
obrigas de caracter xeral e especifico:

5.3.1. Obrigas de caracter xeral

a)

b)

f)

Executar o obxecto do presente convenio.

Facilitar toda a informacion que lle sexa requirida e someterse as actuacions de comprobacion que
efectle a Secretaria Xeral para o Deporte, asi como facilitar toda a informacion que lle sexa
requirida pola Intervencion Xeral da Comunidade Auténoma, no exercicio das suas funciéns de
fiscalizacion e control do destino das subvenciéns. Asi mesmo, para a prevencion da corrupcion, e
de acordo co previsto na Lei 6/1985, do 24 de xufio, do Consello de Contas de Galicia, modificada
pola Lei 8/2015, do 7 de agosto, e co Texto refundido da Lei de réxime financeiro e orzamentario de
Gallicia, aprobado polo Decreto lexislativo 1/1999, do 7 de outubro, a asociacion queda sometida
aos procedementos de fiscalizacién que leven a cabo o Consello de Contas de Galicia e, no seu
caso, segundo o previsto na Lei organica 2/1982, do 12 de maio, do Tribunal de Contas, aos
procedementos de axuizamento contable que poida incoar o Tribunal de Contas, e a calquera outro
6rgano de control nacional ou europeo.

Subministrarlle @ Secretaria Xeral para o Deporte, en virtude do disposto no artigo 4 da Lei 1/2016
do 18 de xaneiro, logo do requirimento oportuno, toda a informacién necesaria para o cumprimento
pola Secretaria Xeral para o Deporte das obrigas previstas no Titulo | da citada Lei.

Conservar os documentos xustificativos da aplicacién dos fondos recibidos, incluidos os documentos
electrénicos, ao efecto das actuacions de comprobacion e control.

Colaborar e participar nas actividades de promocion do deporte que poida programar a Secretaria
Xeral para o Deporte directa o indirectamente, asi como publicitar e facer menciéon expresa da
colaboracion da Secretaria Xeral para o Deporte na organizacion do evento, asegurando a sua
presenza nos diferentes actos protocolarios, de publicidade, presentacién e celebracion das
diferentes regatas que conforman a Liga Galega de Traifieiras asi como nos diferentes medios de
difusién dependentes da Asociacion Liga Noroeste.

Organizar a competicién obxecto deste convenio (premios aos participantes, dinamizacién da
competicidon, promocién exterior, comunicacion, etc.).

Distribuir a cada un dos clubs de remo participantes unha axuda econémica de 1.720,00 € no caso
da liga masculina, e unha contia de 6.000,00 € para a liga feminina a repartir entre os clubs
participantes na mesma. Para isto sera preciso a firma previa dun convenio de colaboracién entre
cada club participante e a Asociacion Liga Noroeste onde se establezan as bases da participacion
na Liga galega de Traifieiras.

Contar cunha pdliza de seguros que cubra os riscos inherentes ao desenvolvemento xeral do
programa segundo o establecido no artigo 23 da Lei 3/2012, do 2 de abril, modificado na Lei
13/2015 do 24 de decembro, de medidas fiscais e administrativas. A Secretaria Xeral para o
Deporte queda exonerada de calquera reclamacion, incluidas as dos danos e prexuizos, que se
poidan derivar da organizacién do evento ou con motivo deste.

i) Comunicar calquera eventualidade significativa na programacioén da proposta admitida.

j) Calquera outra a que vena obrigada segundo os termos do presente convenio.Con caracter xeral
comprométese a observar as obrigas relacionadas no artigo 11 da Lei 9/2007, do 13 de xuio.

5.3.2. Obrigas de caracter especifico
a) Comunicar a Secretaria Xeral para o Deporte os datos referentes a resultados e clasificaciéns asi
como calquera outro dato considerado de interese cada luns seguinte & celebraciéon de campionatos
galegos, eventos nacionais e internacionais asi como calquera outro considerado de especial

relevancia.

b) Velar pola igualdade efectiva entre mulleres e homes asi como cumprir o establecido na Lei 19/2007
do 11 de xullo contra a violencia, o racismo, a xenofobia e a intolerancia no deporte.

c¢) Promover o incremento da participacion daquel xénero cuxa practica sexa minoritaria dentro da
practica deportiva da Asociacién Liga Noroeste.

d) Colaborar, fomentar e facilitar a participacion no deporte das persoas con algunha discapacidade,
tal e como se establece no artigo 51 da Lei 3/2012, do 2 de abiril.

e) Posibilitar a participacion inclusiva de todas as persoas deportistas independentemente da sua raza,
inclinacion sexual, ideoloxia, sexo, discapacidade e relixion.

f) Velar polo cumprimento das normas fixadas polas autoridades en materia de prevencién e loita
contra a dopaxe no deporte.

g) Velar polo cumprimento das normas fixadas polas autoridades en materia de loita contra a violencia
no deporte.

h) Velar polo cumprimento por parte da asociacion das obrigas establecidas con motivo da lexislacion
relativa a proteccioén xuridica do menor e ao sistema de proteccion da infancia e adolescencia.

i) Fomentar a posta en practica de medidas encamifiadas a prevencion de accidentes deportivos.

j) Garantir os dereitos linglisticos de todas as persoas, empregando o galego e o castelan nas suas
comunicacions.

Sexta.- Pagamento.
O artigo 63 do Decreto 11/2009, do 8 de xaneiro, prevé achegas anticipadas como financiamento necesario
para poder levar a cabo as actuacions inherentes a subvencion. O pagamento da presente subvencion
realizarase da seguinte forma:
a) Un primeiro pagamento por importe de 20.600 € en concepto de anticipo, conforme as previsiéons do
artigo 63.1 do Decreto 11/2009, de 8 de xaneiro, polo que se aproba o Regulamento da Lei 9/2007,
do 13 de xufo.

b) O resto do importe, 59.400 €, pagarase unha vez xustificado a totalidade do importe do convenio. A
data limite de xustificacion sera o dia 30 de setembro de 2017.

Sétima.- Xustificacion da subvencion.
7.1. Prazos de xustificacion.

De acordo co artigo 45 do Decreto 11/2009, do 8 de xaneiro, a Asociacién Liga Noroeste debera presentar
ante a Secretaria Xeral para o Deporte a xustificacion da subvencion antes do 30 de setembro de 2017.

Logo de que transcorresen estes prazos sen presentar a xustificacion correspondente na Secretaria Xeral
para o Deporte, requiriraselle ao beneficiario que no prazo improrrogable de dez dias presente a referida
documentacion. A falta de presentaciéon da xustificacion neste prazo levara consigo a perda do dereito ao
cobro total ou parcial da subvencion, a esixencia de reintegro e demais responsabilidades establecidas na
Lei 9/2007, de 13 de xufio.

7.2. Documentacion que se debe entregar.
a) Anexo ll.- Relacion clasificada da totalidade dos gastos e investimentos realizados.

b) Anexo lll.- Relacion de documentos e declaracions para a xustificacion da subvencion.

c) Facturas, con xustificacion bancaria de que os pagamentos estean realizados cos requisitos
esixidos no artigo 42.2 do Decreto 11/2009, do 8 de xaneiro. Para os efectos da sua consideracion
como subvencionable, considerarase efectivamente pagado o gasto cando se xustifique o
pagamento mediante extractos ou certificacidns bancarias debidamente identificados, selados, e
asinados pola Asociacion Liga Noroeste.

d) Memoria econdmica explicativa de cada un dos gastos presentados nesta xustificacion.

e) Memoria de actividades deportivas realizadas correspondentes a cada unha das regatas que
conforman a Liga Galega de Traifieiras (masculina e feminina).

f)  Acreditacién do cumprimento da aplicacion publica da imaxe corporativa da Secretaria Xeral para o
Deporte mediante a achega dos documentos graficos nos que quede a sua constancia.

7.3. De conformidade co establecido no artigo 42.3 do regulamento de subvencions de Galicia, para o caso
de importes inferiores a 1.000,00 €, as facturas, e as xustificaciéns bancarias, poderan ser substituidas
polos recibin do correspondente provedor. Esta posibilidade de xustificacién por recibin queda limitada, en
todo caso, aos ambitos das arbitraxes, axudas de custo e quilometraxes.

7.4. No caso de facturas que superen o importe de 9.000,00 €, deberan achegarse polo menos tres
orzamentos de tres empresas diferentes e a xustificacion da eleccion da empresa correspondente. Os
orzamentos deberan solicitarse e estar datados anteriormente a contratacién levada a cabo pola asociacion.

7.5. Para a xustificacion econémica do importe de 1.720,00 € que a Asociacion Liga Noroeste debe distribuir
a cada club de remo participante, debera presentar o convenio asinado co club, as facturas ou copias asi
como os xustificantes bancarios dos pagamentos efectuados polo club necesarios para a participacion na
regata ou ben a factura oficial emitida polo club que detalle todos os servizos realizados e o custo de cada
un deles, asi como a transferencia bancaria da Asociacién Liga Noroeste ao club correspondente.

7.6. Os documentos xustificativos de gastos e pagamentos deberan de estar datados no periodo
comprendido entre o 1 de xaneiro e 0 30 de setembro de 2017.

Oitava.- Gastos subvencionables.
- Os gastos de organizacion e xestion da actividade.
- Os gastos en publicidade ou relacions publicas.
- Non se considera gasto subvencionable o IVE cando sexa susceptible de recuperacion ou
compensacion.

Novena.- Gastos non subvencionables.

Sen prexuizo do establecido na lexislacién vixente, e no resto das cladusulas deste convenio, non son gastos
subvencionables:

- Os xuros debedores das contas bancarias.
- Xuros, recargas e sancions administrativas e penais.

- Os gastos de procedementos xudiciais.
- Os impostos indirectos cando sexan susceptibles de recuperacion ou compensacion.
- Os impostos sobre a renda das persoas fisica e xuridicas.

Décima.- Inexistencia de relacion laboral

Dos acordos que se reflicten neste convenio de colaboracién non se deriva en ningun dos casos dereitos ou
obrigas de caracter laboral.

Décimo primeira.- Sustentabilidade

A Asociacion Liga Noroeste velara por que as regatas que conforman a Liga Galega sexan sostibles desde o
punto de vista econdmico social e medioambiental.

- Econdmico; mantendo as esixencias e necesidades do colectivo de participantes cunha reducion
no consumo dos recursos.

- Social; fomentando unha concienciacién social no uso e respecto dos recursos e materiais.

- Medioambiental; utilizando, na medida do posible, sistemas capaces de cubrir as necesidades
coa menor agresividade ao medio ambiente.

Décimo segunda.- Comisiéon de seguimento e interpretacién.

Para o seguimento do grao de execucion do presente convenio e a solucidon de controversias que a sua
interpretacion poida motivar, créase unha Comision integrada polos seguintes representantes:

- Dous representantes designados pola Secretaria Xeral para o Deporte.
- Dous representantes da Asociacion Liga Noroeste.

No caso de conflito ou discrepancia, a Secretaria Xeral para o Deporte, por solicitude dalgunha das partes
podera actuar como arbitro.

As discrepancias que, elevadas para sua resolucidon, non sexan resoltas a satisfaccion da parte que a
formule, seran sometidas ao cofiecemento da xurisdicion contencioso-administrativa. Non obstante, as
incidencias que se poidan formular en relacién coa concesion, xustificacion e reintegro da presente
subvencion deberan resolverse pola Secretaria Xeral para o Deporte como 6rgano competente para a
concesion da subvencién, de acordo co artigo 7 da Lei 92007, do 13 de xufio, e a disposicion adicional
segunda do Decreto 176/2016, do 15 de decembro.

Décimo terceira.- Vixencia do convenio e causas de resolucion .

13.1. A vixencia do presente convenio estenderase dende o dia seguinte o da sua sinatura ata o 30 de
setembro de 2017, salvo denuncia expresa de calquera das partes. Non obstante esta vixencia, enténdense
amparados polo presente convenio todos os gastos referidos dende o dia 1 de xaneiro de 2017 ata o 30 de
setembro do mesmo ano.

13.2. Son causas de resolucion do presente convenio:
- O incumprimento total ou parcial do seu clausulado.
- A imposibilidade de realizacion das actuacions descritas neste convenio por causas non
imputables as partes.
- O acordo entre as partes.

En todo caso manterase a sua vixencia no relativo aos procedementos de control financeiro e reintegro dos
fondos publicos achegados.

Décimo cuarta.- Reintegro ou revogacion

No caso de que o beneficiario da subvencion incumprise o disposto neste convenio, a Secretaria Xeral para
o Deporte revogara total ou parcialmente a subvencion concedida, logo da audiencia do interesado.

Procedera o reintegro total ou parcial ao beneficiario das cantidades percibidas e as esixencia dos xuros de
mora correspondentes, en aplicacidon do disposto nos artigos 33 e seguintes da Lei 9/2007, do 13 de xufo.
As sancions en caso de incumprimento das obrigas fixadas ao beneficiario son as previstas nos artigos 59,
60 e 61 da citada lei.

Procedera a revogacion da axuda e a obriga de reintegrala total ou parcialmente, asi como, se fose o caso,
a esixencia dos xuros de mora correspondentes nos supostos de:

a) Obtencion da axuda falseando as condiciéns requiridas para iso ou ocultando aquelas que o
impedisen.

b) Incumprimento total ou parcial do proxecto que fundamenta a concesién da axuda.

c) Incumprimento das obrigas como beneficiario/a establecidas no convenio.

d) A utilizaciéon dos fondos para fins distintos.

e) Resistencia, escusa, obstrucion ou negativa as actuacions de comprobacion e control financeiro
establecidas nestas bases, asi como o incumprimento das obrigas contables, o emprego dado aos
fondos percibidos, o cumprimento do proxecto subvencionado ou a concorrencia doutras axudas
para a mesma finalidade, procedentes de calquera administracion ou ente publico ou privado.

f) Resultar inviable a realizacién das actuacidns descritas neste convenio por causas non imputables
as partes.

g) Por previa solicitude expresa do beneficiario.

Décimo quinta.- Publicidade e rexistro de axudas.

O beneficiario da axuda cofiece e consente a inclusion dos seus datos nos rexistros aos que, en virtude da
normativa de publicidade a que esta sometido o convenio, debera darselle publicidade a esta subvencion,
en concreto, nos rexistros regulados polo Decreto 126/2006, do 20 de xullo, polo que se regula o Rexistro
de Convenios da Xunta de Galicia e o Decreto 132/2006, do 27 de xullo, polo que se regulan os rexistros
publicos creados nos artigos 44 e 45 da Lei 7/2005, do 29 de decembro, de orzamentos xerais da
Comunidade Auténoma de Galicia para o ano 2006.

Este convenio esta suxeito as obrigas de publicidade impostas pola Lei 1/2016, do 18 de xaneiro, e a sua
sinatura leva implicito o consentimento expreso de todas as partes para as obrigas de publicidade impostas
pola dita norma.
En proba de conformidade asinase o presente por triplicado no lugar e data arriba indicados.
A Secretaria Xeral para o Deporte O Presidente da Asociacion Liga Noroeste
Marta Miguez Telle

PA (Artigo 5 do Decreto 88/2013, do 30 de maio)
A subdirectora xeral de Xestion Deportiva

Maria Teresa Lorenzo Lemos Federico Diaz Garcia

ANEXO |

PROCEDEMENTO CODIGO DO PROCEDEMENTO DOCUMENTO
CONVENIO DE COLABORACION ENTRE A SECRETARIA XERAL PARA O DEPORTE E A ASOCIACION LIGA

NOROESTE CON MOTIVO DA ORGANIZACION DA LIGA GALEGA DE TRAINEIRAS MASCULINA E PROO4A SOLICITUDE
FEMININA DA TEMPADA 2017

DATOS DA ENTIDADE
RAZON SOCIAL NIF

TIPO NOME DA ViA NUM BLOQ PISO PORTA

PARROQUIA LUGAR

CODIGO POSTAL  PROVINCIA CONCELLO LOCALIDADE

TELEFONO FAX CORREO ELECTRONICO

E, NA SUA REPRESENTACION
NOME PRIMEIRO APELIDO SEGUNDO APELIDO NIF

EN CALIDADE DE

DATOS PARA EFECTOS DE NOTIFICACION
Notifiquese a: e Persoa representante
Todas as notificacions as persoas interesadas realizaranse so6 por medios electronicos a través do Sistema de Notificacion Electronica de Galicia Noti-

fica.gal, https://notifica.xunta.gal.
S6 poderan acceder a notificacion co certificado electrénico asociado ao NIF da persoa indicada.

Enviaranse avisos da posta a disposicion da notificacion ao correo electronico ou teléfono mobil facilitados a continuacion:
TELEFONO MOBIL CORREO ELECTRONICO

DATOS BANCARIOS
Declaro baixo a mifa responsabilidade que son certos os datos consignados relativos a conta bancaria indicada.

TITULAR DA CONTA NUMERO DA CONTA BANCARIA (24 DIXITOS)
IBAN

ANEXO |
(continuacion)

A PERSOA REPRESENTANTE DECLARA:

1. Que en relacion con outras axudas concedidas ou solicitadas:

o Non solicitou nin se lle concedeu ningunha outra axuda para este mesmo proxecto ou conceptos.

o Sl solicitou e/ou se lle concederon outras axudas para este mesmo proxecto ou conceptos, que son as que a continuacion se relacionan:
ORGANISMO IMPORTE

2. Que todos os datos contidos nesta solicitude e nos documentos que se axuntan son certos.

3. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.

4. Non estar incursa en ningunha clase de inhabilitacion para a obtencién de axudas previstas nos apartados 2 e 3 do artigo 10 da Lei 9/2007, do 13
de xuio, de subvencions de Galicia.

5. Estar ao dia no pago das obrigas por reintegro de subvencions, conforme ao artigo 10.2.g da Lei 9/2007, do 13 de xufio, de subvencions de Galicia,
e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro.

6. Todas as persoas vinculadas & asociacion con motivo do desenvolvemento da sGa actividade no ano 2017 que estean en contacto con menores,
estan en posesion do certificado negativo do Rexistro Central de Delincuentes Sexuais (en cumprimento do artigo 13 da Lei Organica 1/1996 do 15 de
xaneiro, de Proteccion xuridica do menor, modificado pola Lei 26/2015 do 28 de xullo, de modificacion do sistema de proteccion a infancia e a
adolescencia).

7. A adhesion ao manifesto pola igualdade no deporte asinado entre a Secretaria xeral para o Deporte e a Secretaria xeral de Igualdade.

COMPROBACION DE DATOS

Os documentos relacionados seran obxecto de consulta electrénica automatizada.

= DNI ou NIE da persoa representante

= NIF da entidade

= Certificado de estar ao corrente do cumprimento das obrigas tributarias coa AEAT

= Certificado de estar ao corrente do cumprimento das obrigas fronte & Seguridade Social

= Certificado de non ter pendente de pago ningunha outra débeda coa Administracion Publica da Comunidade Auténoma

DOCUMENTACION QUE SE PRESENTA

o Orzamento da asociacion Liga Noroeste para a organizacion da Liga Galega de Traifieiras 2017 masculina e feminina
o Relacion de clubs participantes na Liga Galega de Traifieiras.

o Normativa de competicion e normativa de regatas, regulamento disciplinario e calquera outro.

o Calendario de competicion.

En cumprimento do disposto no artigo 5 da Lei Organica 15/1999, do 13 de decembro, de proteccion de datos de caracter persoal, se lle informa de
que os datos persoais que facilite neste formulario quedaran rexistrados nun ficheiro de titularidade da Xunta de Galicia ao obxecto de xestionar o
presente procedemento. A persoa interesada podera exercer os dereitos de acceso, rectificacion, cancelacion e oposicion ante a Secretaria Xeral
para o Deporte, como responsable do ficheiro, solicitandoo mediante o envio dun correo electronico a programas.deportes@xunta.gal.

SINATURA DA PERSOA REPRESENTANTE

Lugar e data

. de de

Secretaria Xeral para o Deporte

ANEXO 11

RELACION CLASIFICADA DOS GASTOS E INVESTIMENTOS REALIZADOS

DATOS DA ENTIDADE SOLICITANTE
RAZON SOCIAL NIF

E, NA SUA REPRESENTACION

NOME PRIMEIRO APELIDO __|SEGUNDO APELIDO NIF EN CALIDADE DE
N° DE REFE-
DATA EMI-
o | RENCIADO , DATA PAGA-
N* | DOCUMEN- CONCEPTO SION FAC- |\ 20 ACREDOR NIF  [IMPORTE
T0 TURA

TOTAL:

NOTA: Empregaranse tantas follas como sexa necesario, mantendo a correlaciéon no nimero de xustificantes.

SINATURA DA PERSOA REPRESENTANTE

Lugar e data

L[ fee] foef |

ANEXO il

RELACION DE DOCUMENTOS E DECLARACIONS PARA A XUSTIFICACION DA SUBVENCION
DATOS DA ENTIDADE
RAZON SOCIAL NIF

E, NA SUA REPRESENTACION (debera acreditarse a representacion fidedigna por calquera medio valido en dereito)
NOME PRIMEIRO APELIDO SEGUNDO APELIDO NIF

EN CALIDADE DE

A PERSONA REPRESENTANTE DECLARA:

1. Que a subvencion total concedida con cargo ao Convenio asinado foi de 80.000 €

2. Que no momento da sinatura do Convenio recibiu como 1° anticipo a cantidade de 20.600 €, equivalente ao 25,75 % do importe total.

3. Que en relacion con outras axudas concedidas ou solicitadas:

o Non solicitou nin se lle concedeu ningunha outra axuda para este mesmo proxecto ou conceptos.

o Si se solicitou e/ou se lle concederon outras axudas para este mesmo proxecto ou conceptos, que son as que a continuacion se relacionan:
ORGANISMO IMPORTE

4. Que todos os datos contidos nesta solicitude e nos documentos que se achegan son certos.

5. Que a entidade non esta incursa en ningunha das circunstancias previstas no artigo 13 da Lei 38/2003, do 17 de novembro, xeral de subvencions.
6. Que a entidade non esta incursa en ningunha clase de inhabilitacion para a obtencion de axudas previstas nos apartados 2 e 3 do artigo 10 da Lei

9/2007, do 13 de xuno, de subvencions de Galicia.

7. Que a entidade esta ao dia no pago de deberes por reintegro de subvencions, conforme ao artigo 10.2.g da Lei 9/2007, do 13 de xufo, de
subvencions de Galicia, e o artigo 9 do Regulamento de subvencions de Galicia, aprobado polo Decreto 11/2009, do 8 de xaneiro, polo que se aproba

0 Regulamento da Lei 9/2007, do 13 de xufo.

8. Todas as persoas vinculadas & asociacion con motivo do desenvolvemento da sGa actividade no ano 2017 que estean en contacto con menores,
estan en posesion do certificado negativo do Rexistro Central de Delincuentes Sexuais (en cumprimento do artigo 13 da Lei Organica 1/1996, do 15
de xaneiro, de Proteccion xuridica do menor, modificado pola Lei 26/2015, do 28 de xullo, de modificacion do sistema de proteccion a infancia e a

adolescencia).

DOCUMENTACION QUE SE PRESENTA

o Relacion clasificada de gastos e investimentos por importe de € (anexo Il)

o Facturas do gasto incorrido, asi como os documentos bancarios acreditativos do seu pago.
o Memoria econdmica explicativa de cada un dos gastos presentados.

o Memoria de actividades deportivas realizadas correspondentes a cada unha das regatas que conforman a Liga Galega de Traifieiras (masculina e

feminina).

o Acreditacion do cumprimento da aplicacion publica da imaxe corporativa da Secretaria Xeral para o Deporte, mediante a presentacion da

documentacion grafica correspondente.

A PERSOA REPRESENTANTE SOLICITA
0 cobro do 2° pago por importe de 59.400 €, equivalente ao 74,25 % restante, unha vez xustificado o importe total da subvencion.

SINATURA DA PERSONA REPRESENTANTE

Lugar e data

Secretaria Xeral para o Deporte

